
УЗНАГАРОДА ІНТЭРНАЦЫЯНАЛІСТА 
 

Як мы ні адносіліся б да завяршыўшайся афганскай кампаніі, вернасць палкавому сцягу і 

воінскай прысязе дваццацігадовых яе ўдзельнікаў навечна застанецца на шкале вышэйшых 

маральных ацэнак. Вось чаму ў апладысментах, з якіх пачалася чарговая «аператыўка» 

генеральнага дырэктара вытворчага аб'яднання «Наваполацк-нафтааргсінтэз», была асаблівая 

цеплыня і вялікі чалавечы сэнс. 

Кіраўнік нафтагіганта Уладзімір Рыгоравіч Цецярук уручыў Грамату Прэзідыума Вярхоўнага 

Савета СССР эканамісту аддзела матэрыяльна-тэхнічнага забеспячэння Барысу Міхайлавічу 

Канцавому, які ў 1984–1985 гадах ваяваў у Афганістане, у правінцыі Кандагар. У адным з баёў з 

душманамі атрымаў цяжкае раненне. Узнагароджаны ордэнам Чырвонай Зоркі. I вось яшчэ адно 

прызнанне ратных заслуг былога артылерыста. За мужнасць і воінскую доблесць, праяўленыя пры 

выкананні інтэрнацыянальнага абавязку ў Рэспубліцы Афганістан, Барыс Міхайлавіч узнагароджан 

граматай, на якой стаіць подпіс Міхаіла Сяргеевіча Гарбачова. 

На флагмане беларускай нафтапераапрацоўкі кавалер баявога ордэна працуе са жніўня 

1988 года пасля заканчэння Магілёўскага хіміка-тэхналагічнага тэхнікума. Разам з ім у розных 

падраздзяленнях прадпрыемства нясуць мірную службу стваральнай працы яшчэ 35 былых воінаў-

«афганцаў». 

